Ismailov Oybek Yax’yoyevich
Oybek Ismailov 1975-yil 17-oktabrda Toshkent shahrida tug‘ilgan.
Ma’lumoti oliy. 1996-yilda Ukraina xalqaro boshqaruv va huquq institutini, 2004-yilda O‘zbekiston soliq akademiyasini, 2024-yilda Rossiya iqtisodiyot universitetini tamomlagan. Mutaxassisligi: menejer, ishlab chiqarish tashkilotchisi, iqtisodchi.

Mehnat faoliyatini 1995-yilda O‘zbekiston XDP Yangiyo‘l shahar kengashi qoshidagi ijtimoiy-siyosiy va madaniy markaz menejeri bo‘lib boshlagan.

1995-1996-yillarda Yangiyo‘l shahar davlat soliq inspeksiyasida ishlagan.
1996-2005- Toshkent viloyati davlat soliq boshqarmasi jismoniy shaxslarni soliqqa tortish, valyuta nazorati, yuridik shaxslarni soliqqa tortish, maxsus nazorat-reviziya bo‘limlarida faoliyat ko‘rsatgan. 
2005-2007-yillarda O‘zbekiston tashqi iqtisodiy faoliyat milliy banki ichki audit boshqarmasida ishlagan. 

2007-2009-yillarda “Jizzax yog‘-ekstrakt” korxonasida bosh iqtisodchi bo‘lgan. 
2009-2018-yillarda “Baltrex Co LLP” korxonasining O‘zbekistondagi bosh vakolatxonasida xizmat qilgan. 

2018-2019-yillarda “Mix Match” MChJ direktorining iqtisodiyot va huquqiy masalalar bo‘yicha o‘rinbosari lavozimida faoliyat ko‘rsatgan. 
2019-2022-yillarda “Elektarmoqqurilish” aksiyadorlik jamiyatida TIA bo‘limi yetakchi muhandisi, shu jamiyatning  moliyaviy masalalar bo‘yicha direktori lavozimlarida ishlagan. 

2022-2024-yillarda “O‘zbekgidrogeologiya” korxonasida moliyaviy masalalar bo‘yicha direktor lavozimida faoliyat ko‘rsatgan. 
2024-2025-yillarda O‘zbekiston Tog‘-kon sanoati vazirligida moliyaviy monitoring bo‘limi boshlig‘i lavozimida xizmat qilgan.

 2025-yilning fevralidan “O‘zbekko‘mir” aksiyadorlik jamiyati bosh direktorining birinchi o‘rinbosari lavozimida ishlab kelmoqda.

